
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
దేవుడు చాలాసార్లు తన ప్రజల విశ్వాసమును శ్రమల ద్వారా పరీక్షిస్తాడు. మీ జీవితంలో మీరెప్పుడైన శోధనను ఎదుర్కొనిన సమయం ఉందా? అది మిమ్మును ఏ విధంగా మార్చింది?
మీరు దేవుని మంచితనమును లేక జ్ఞానమును సందేహించిన సమయాలు ఉన్నాయా? అప్పుడు పరిస్థితులు ఎలా ఉండినవి? ఆ నిస్పృహ సమయాలను  మీరు ఎలా ఎదుర్కొన్నారు?
దేవుడు మనలను పాపము చేయునట్లు శోధిస్తాడు అను ఆలోచనను యాకోబు ఖండించాడు. వారి వైఫల్యముల కొరకు దేవుని నిందించువారికి మీరెలా జవాబిస్తారు?
భూలోక జ్ఞానం దేవుని ప్రజలను విభజిస్తుంది. మీ సంఘం లేక పరిచర్య ఎప్పుడైనా విభజనలను ఎదుర్కొన్నదా? ఆ పరిస్థితిని దిద్దుబాటు చేయు ఏ పద్ధతులను మీరు, ఒకవేళ కనుగుంటే, కనుగొన్నారు?
ధర్మశాస్త్రము స్వాతంత్ర్యమును ఇస్తుందని యాకోబు నిశ్చయతతో ప్రకటించాడు. దేవుని ధర్మశాస్త్రమును అనుసరించాలను బాధ్యత స్వాతంత్ర్యమును ఎలా కలిగిస్తుంది?
యేసు ఇచ్చిన రెండు మహా ఆజ్ఞలలో దేని మీద మీరు ఎక్కువ దృష్టిపెడతారు: దేవుని ప్రేమించుట మీదా లేక మిమ్మును వలె మీ పోరుగువారిని ప్రేమించుట మీదా? ఈ రెంటిని మీరు నమ్మకంగా ఎలా ఆచరించగలరు?
యాకోబు నిజమైన మతమును గురించి ఇలా అన్నాడు, “దిక్కులేని పిల్లలను విధవరాండ్రను వారి యిబ్బందిలో పరామర్శించుటయు, ఇహలోకమాలిన్యము తనకంటకుండ తన్నుతాను కాపాడుకొనుటయునే” (1:27). దీనిని మీరెలా అర్థం చేసుకుంటారు? యాకోబు మాటలను మనం ఆచరణలో ఎలా పెట్టగలము?
విశ్వాసము మరియు క్రియలను గురించి యాకోబు చేసిన సంభాషణ అతడు వ్రాసిన పత్రికలో అత్యంత కఠినమైన వాక్యభాగములలో ఒకటి. మన క్రియలు దేవునికి ఎంత వరకు ప్రాముఖ్యమైయున్నవని మీరు భావిస్తున్నారు?
నీతిమంతులుగా తీర్చబడుటను గురించి పౌలు ఇచ్చిన సిద్ధాంతము కారణంగా విధేయత  యొక్క ప్రాముఖ్యతను కుదించు విధంగా మీరెప్పుడైనా శోధింపబడ్డారా? మీ జవాబును వివరించండి.
మీ విశ్వాసము మరియు క్రియలతో సహా, మీ జీవితమును నమ్మకముగా పరిశీలించుట కొరకు మీరు ఎలాంటి వ్యూహములను అభివృద్ధి చేసుకోగలరు? మీరు శిష్యులను చేయు ఇతరులతో మీరు వీటిని పంచుకోగల కొన్ని విధానములు ఏవి?


సమీక్ష వాక్యము: ఒక సంస్థ క్రొత్త నాయకుని నియమించుటకు ప్రయత్నించినప్పుడు, బాగా చదువుకున్న, పొడవైన, నిశ్చయతగల వ్యక్తి కొరకు వెదకుతారు. దీని కంటే ముఖ్యంగా, జ్ఞానం, సామర్థ్యతలు, ప్రవర్తన కఠినమైన పరిస్థితులలో పరీక్షించబడి, ఒత్తిడిలో నిలబడగలిగిన వ్యక్తి కొరకు వారు చూడాలి. అట్టి సవాళ్లతో కూడిన ఒత్తిడి మీరెవరని మీరు చెబుతారో, ఆలోచిస్తారో మాత్రమే బయలుపరచదుగాని, మీ వాస్తవికతను బయలుపరుస్తుంది. ప్రజలు ఎవరు మరియు వారేమి చేయగలరు అను విషయములను వారికి - ఇతరులకు కూడా - చూపుటకు దేవుడు ప్రజలను పరీక్షిస్తాడు. యేసు కూడా పరీక్షించబడ్డాడు. క్రీస్తునందు విశ్వాసముగల వ్యక్తిగా, మీరు కఠినమైన పరిస్థితులను ఎదుర్కుంటే తప్ప విశ్వాసం ఏమి చేయగలదో మీకు తెలియదు. దేవుని రాజ్యములో ఉన్నతమైన పరిచర్య కొరకు మనలను సిద్ధపరచుటకు పరీక్షలు ఎదురవుతాయి - అవి మన బలహీనతలను మాత్రమే బయలుపరచవుగాని, మనం నమ్మినప్పుడు దేవుడు మన ద్వారా ఏమి చేయగలడో కూడా చూపుతాయి. ఉన్నతమైన పరిచర్య కొరకు అవసరమైన పరిపక్వతను అవి మనకనుగ్రహిస్తాయి.
సందర్భ పరిశీలన: గుల్లెర్మో పొడవాటి అందమైన వ్యక్తి, మంచి భార్య అతనికి ఉంది, ఆకర్షణీయమైన వ్యక్తిత్వం కలిగి, మంచి వరములుగల బోధకునిగా ఉన్నాడు. అంతేగాక, అమెరికా దేశములోని ఒక సెమినరి నుండి మాస్టర్ డిగ్రీ కూడా సంపాదించాడు. అతనిని ఒక సంఘానికి కాపరిగా నియమించారు. అయితే, సమయం గడిచిన కొలది అతని ప్రవర్తన, పరిపక్వత స్థితి మీద అంత దృష్టి పెట్టలేదని ప్రజలు గ్రహించుట ఆరంభించారు. పరిపక్వత చెందుటకు అవసరమైన పరీక్షలు, శ్రమలను అతడు నివారించాడు. అతని పరిచర్యలో సంఘం ఎదిగినప్పటికీ, అది ఒక ఆరాధన, సహవాసం, సేవ, హిత బోధ, సువార్త పరిచర్య గల స్థలం కంటే ఒక సామాజిక క్లబ్ గా మారిపోయింది. చివరికి గుల్లెర్మోకి ఎవరితోనో అక్రమ సంబంధం ఉందని తెలిసింది. అతడు వెళ్లిపోయిన తరువాత, ఎవరో అతని ప్రసంగం వ్రాసిన నోట్స్ ను కనుగొన్నారు. అతడు ఒక చోట మార్జిన్ లో తన కొరకు తాను ఇలా వ్రాసుకున్నాడు, "ఇక్కడ ఏడవాలి." అతడు అందరినీ మోసం చేశాడు - తనను తాను కూడా మోసం చేసుకున్నాడు.
సమీక్ష ప్రశ్నలు:
మునుపటి సందర్భంలో వర్ణించబడిన పరిస్థితి ఎలా జరిగియుంటుంది? దీనిని ఎలా నివారించవచ్చు? ఇలాంటి విషయమును మీరెప్పుడైనా చూశారా? చూసిన యెడల, దానిని వివరించండి.
కొన్నిసార్లు మన విశ్వాసం ప్రేమించుటకు కష్టమైన లేక మనతో సరియైన రీతిలో వ్యవహరించని ప్రజలతో మాట్లాడుటకు అవకాశం దొరికినప్పుడు పరీక్షించబడుతుంది. ప్రేమించుటకు కష్టమైన, లేక ఏదో ఒక కారణం చేత, మీతో సరిగా వ్యవహరించని ప్రజలకు మీరెలా స్పందిస్తారు (మానసికంగా, ప్రవర్తనపరంగా కూడా)? కొన్ని ఉదాహరణలను ఇవ్వండి (పేర్లు ప్రస్తావించకుండా).  మీరు దేవుని ఎదుట దానిని పెట్టి ఎదిగినట్లయితే, ఆ ప్రక్రియను వివరించండి. లేని యెడల, ఏమి జరిగిందో వివరించండి?
కొన్నిసార్లు మన విశ్వాసం మనతో అమర్యాదగా వ్యవహరించు ప్రజలతో స్పందించు అవకాశముల ద్వారా పరీక్షించబడుతుంది. అమర్యాదను అనుభవించినప్పుడు మీరు ఎలా స్పందిస్తారు (మానసికంగా, ప్రవర్తనపరంగా)? కొన్ని ఉదాహరణలను ఇవ్వండి. మీరు దేవుని ఎదుట దానిని పెట్టి ఎదిగినట్లయితే, ఆ ప్రక్రియను వివరించండి. లేని యెడల, ఏమి జరిగిందో వివరించండి?
కొన్నిసార్లు మనం ఒత్తిడిలో ఉన్నప్పుడు మన విశ్వాసం పరీక్షించబడుతుంది. ఒత్తిడిని అనుభవించినప్పుడు మీరు ఎలా స్పందిస్తారు (మానసికంగా, ప్రవర్తనపరంగా)? కొన్ని ఉదాహరణలను ఇవ్వండి. మీరు దేవుని ఎదుట దానిని పెట్టి ఎదిగినట్లయితే, ఆ ప్రక్రియను వివరించండి. అయితే ఏమి జరిగింది?
కొన్నిసార్లు మనం ఒక విధమైన నష్టమును అనుభవించినప్పుడు మన విశ్వాసం పరీక్షించబడుతుంది. మీరు విలువనిచ్చు ఒకదానిని కోల్పోయినప్పుడు మీరు ఎలా స్పందిస్తారు (మానసికంగా, ప్రవర్తనపరంగా)? కొన్ని ఉదాహరణలను ఇవ్వండి. మీరు దేవుని ఎదుట దానిని పెట్టి ఎదిగినట్లయితే, ఆ ప్రక్రియను వివరించండి. అయితే ఏమి జరిగింది?
ఇంకా ఏ విధములుగా మీ విశ్వాసం పరీక్షించబడుతుంది, మీరు దానికి ఎలా స్పందిస్తారు?
ఈ ప్రతిస్పందనలు మీ ఆత్మీయ ఎదుగుదల, దేవుని రాజ్యములో మీ ఉపయోగత కొరకు మీ సిద్ధపాటును గురించి ఏమి చెబుతాయి?
క్రియా అభ్యాసములు
అవసరమైతే, ఆత్మీయ ఎదుగుదల కొరకు ప్రభువును అడుగుటకు భయపడుట నుండి మారుమనస్సు పొందండి.
ఆత్మీయ ఎదుగుదల కొరకు ప్రభువును అడగండి. మీరు ఎదగాలని మీరు గుర్తించు విషయములను గురించి తెలియజేయండి. ఆయన దృష్టికోణములో నుండి ఎదుగుదల ప్రక్రియ/తర్ఫీదును చూచుటకు కృపనిమ్మని ప్రభువును అడగండి.
